ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ  8-Ի N 439-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	01/05.1/452-2023
06.06.2023

	Նախագծի՝
1. 4-րդ կետում «իրականացնող» բառից հետո լրացնել «հանրակրթական» բառով, «հաստատությունների» բառից հետո՝ «(այսուհետ՝ ուսումնական հաստատություններ)» բառերով,

	
	Ընդունվել է:

	2. ողջ տեքստում «հանրակրթական ուսումնական հաստատություններ» և «հաստատություններ» բառերը փոխարինել «ուսումնական հաստատություններ» բառերով, 
	
	Ընդունվել է: 

	3. 5-րդ կետում «ուսումնական» բառից հետո լրացնել «համապատասխան ֆինանսական միջոցների առկայության դեպքում» բառերով,

	
	Առաջարկվող փոփոխությունը չի համապատասխանում նշված կետի պահանջին:

	4. 5-րդ կետում «պայմանները» բառից հետո «,» կետադրական նշանը փոխարինել «՝» կետադրական նշանով,
	
	Ընդունվել է մասնակի:

	5. 5-րդ կետի 2-րդ ենթակետից «2-րդ գլխում և» բառերը հանել,
6. 5-րդ կետի 5-րդ ենթակետում «հանդիսանում» բառը փոխարինել «նաև» բառով,

	
	Ընդունվել է։

	7. 23-րդ կետում «յուրացման» բառը փոխարինել «ապահովման» բառով,

	
	Ընդունվել է։

	8. 24-րդ կետում «սահմանված» բառը փոխարինել «ներդրված» բառով,

	
	Չի ընդունվում, բաղադրիչով առարկաները սահմանվում են:

	9. նախագծի 22-րդ կետով սահմանված է 3 բաղադրիչ, մինչդեռ 28-րդ կետում դասաժամերի հաշվարկը կատարված է նախկին երկու բաղադրիչի հաշվարկով․ անհրաժեշտ է առանձնացնել նաև անհատական (ընտրովի) բաղադրիչի դասաժամերը,
	
	Ընդունվել է։

	10. 28-րդ կետից հանել «պետական» բառը,
	
	Ընդունվել է։

	11. տարրական, հիմնական (միջին) դպրոցների պետական պարտադիր, դպրոցական, անհատական (ընտրովի) բաղադրիչների գումարը չի համապատասխանում ընդհանուր նորմատիվային ծավալներին,
	
	Ընդունվել և համապատասխանեցվել է։

	12. 40-րդ կետում «նկարագրում է» բառը փոխարինել «արտացոլում է» բառով, հանդիսանում բառը՝ «համարվում» բառով,
	
	Ընդունվել է մասնակիորեն։

	13. 46-րդ կետում «կարգ» բառը փոխարինել «համակարգ» բառով,
	
	Ընդունվել է։

	14. ողջ տեքստում «Ֆիզիկական կրթություն և անվտանգ կենսագործունեություն» բառերը փոխարինել «Նախնական զինվորական պատրաստություն և անվտանգ կենսագործունեություն, ֆիզիկական կրթություն» բառերով։
	
	Չի ընդունվել, քանի որ նշվածը ոչ թե առարկայի այլ ուսումնական բնագավառի անվանումն է։

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/16519-2023
06.06.2023

	1. 22-րդ կետի 1-ին և 2-րդ ենթակետերը պետական և դպրոցական բառերից հետո լրացնել պարտադիր բառով:
	
	Համապատասխանեցվել է Հանրակրթության մասին ՀՀ օրենքի  7-րդ հոդվածին։

	2. 28-րդ կետի երեք ենթակետերը շարադրել նոր խմբագրությամբ, օրինակ՝ 3. միջնակարգ (ավագ դպրոց)՝ 4080, որից պետական պարտադիր բաղադրիչ 1632, դպրոցական պարտադիր բաղադրիչ 1836, անհատական (ընտրովի)՝ 612:
Ընդհանուր գումարը պետք է լինի այդ 3 բաղադրիչների գումարը․ 
4080= 1632+1836+612
Սխալ է հաշված բաղադրիչների գումարը 1-ին և 2-րդ ենթակետերում

	
	Ընդունվել է մասնակի։

	3. 1733+1857 = 3590, բայց նոր փոփոխությունով պետք է լինի 3320, նշանակում է պետք է պակասեցնել բաղադրիչներին հատկացվող ժամաքանակը (վերանայել յուրաքանչյուր բաղադրիչին հատկացված նորմատիվային ծավալը)։ 
	
	Ընդունվել է մասնակի։

	4. 2673+3277 = 5950, բայց նոր փոփոխությունով պետք է լինի 6220:

	
	Ընդունվել է։

	5. 29-րդ կետի Աղյուսակ 1-ում «Հայոց լեզու և գրականություն»  բնագավառին ավագ դպրոցում պետք է հատկացվի 9-20%, որպեսզի հնարավոր լինի ապահովել նպատակային ուսուցումը:

	
	Ընդունվել է։

	6. 32-րդ կետի 8-րդ ենթակետով Օտար լեզուներ  բնագավառը 2-րդ դասարանում  ներկայացվում է 1 օտար լեզվով: Արդյո՞ք սա նշանակում է, որ 2-րդ դասարանից կարող են ուսումնասիրել Գերմաներեն, Անգլերեն կամ այլ օտար լեզու: Նշված առարկաների չափորոշիչները, ծրագրերը, դասագրքերը նախատեսված են 3-րդ դասարանից սկսված: Նույն տրամաբանությամբ Ռուսաց լեզու առարկայի չափորոշիչները, ծրագրերը, դասագրքերը նախատեսված են 2-րդ դասարանից սկսված: Արդյո՞ք մինչև նոր՝ 2023-2024 ուսումնական տարվա մեկնարկը բոլոր օտար լեզուների համար կլինեն չափորոշիչներ, ծրագրեր, դասագրքեր նախատեսված և՛ 2-րդ և՛ 3-րդ դասարանից սկսելու համար:
Դպրոցների՝ 1-ին օտար լեզվի ընտրության տարբերությունը կբերի դպրոցների ծրագրային տարբերության, որն էլ խոչընդոտ կհանդիսանա սովորողների ուսումնառությանը այլ դպրոց տեղափոխության ժամանակ։ 
Ելնելով վերոգրյալից առաջարկում ենք «Օտար լեզուներ» բնագավառը հանրակրթական ընդհանուր պետական ծրագրի 2-րդ դասարանում ներկայացնել մեկ օտար լեզվով՝ ռուսերենով:

	
	Չի ընդունվել, հակասում է լեզվական քաղաքականությանը։

	7.  Առաջարկում ենք նախագծի 39 -րդ կետում նշել  գնահատման  հայտորոշիչ, ձևավորող և ամփոփիչ տեսակներից որոնցում են կիրառվելու քանակական գնահատում:

	
	Չի ընդունվել, պարզաբանումը տրվում է գնահատման բնութագրիչներում։

	8. Կրթության պետական կառավարման լիազոր մարմին արտահայտությունը 50, 51-րդ կետերում սխալ է գրված։


	
	Ընդուվել է։

	Երևանի քաղաքապետարան
	
	01/97435-23
07.06.2023

	1.Նախագծով փոփոխություններ և լրացումներ են կատարվում ՀՀ կառավարության 2021 թվականի փետրվարի 4-ի N 136-Ն որոշման մեջ, մինչդեռ ՀՀ կառավարության 2021 թվականի փետրվարի 4-ի N 136-Ն որոշումը ՀՀ կառավարության 2010 թվականի ապրիլի 8-ի N 439-Ն որոշման մեջ փոփոխություններ նախատեսող իրավական ակտ է, հետևաբար անհրաժեշտ է լրամշակել նախագիծը և «Նորմատիվ իրավական ակտերի մասին» օրենքի 34-րդ հոդվածի 5-րդ մասի պահանջներին համապատասխան՝ փոփոխություններ և լրացումներ կատարել հիմնական ակտում: Ընդ որում, նախագիծը լրամշակելիս հաշվի առնել, որ միևնույն իրավական ակտի տարբեր մասերում կատարվող փոփոխությունները և լրացումներn անհրաժեշտ է ներկայացնել նույն կետի տարբեր ենթակատերով, իսկ նախագծով դրանք ներկայացված են առանձին կետերով: 

	
	Ընդունվել է մասնակի․ վերնագիրը խմբագրվել է, իսկ կետեր ավելավել են որոշման վերջին գլխում, որը գրեթե ամբողջությամբ խմբագրվել է։

	2. Նախագծի 5-րդ կետի 5-րդ ենթակետով նոր խմբագրությամբ շարադրվող 17-րդ կետի 2-րդ նախադասությունը «հանդիսանում» բառից հետո լրացնել «նաև» բառով:
	
	Ընդունվել է։

	3. Նախագծի 5-րդ կետի 7-րդ ենթակետով նոր խմբագրությամբ շարադրվող 7-րդ գլխի՝
1) 24-րդ կետի 1-ին ենթակետը  համարակալել որպես առանձին կետ,
2) 28-րդ և 27-րդ կետերով սահմանվում են ուսումնական հաստատությունների նորմատիվային ծավալներն ըստ դասաժամերի, որոնք խմբագրման կարիք ունեն,
3) 28-րդ կետում «3320» թիվը փոխարինել «3314» թվով, «6220» թիվը՝ «6059»-ով, «4080»-ը՝ «4105»-ով, ինչպես նաև պետական պարտադիր և դպրոցական պարտադիր բաղադրիչների ժամաքանակները համապատասխանեցնել նշված թվերին, դրանից բխող համապատասխան փոփոխություններ կատարելով նաև նախագծի 29-րդ կետով նախատեսված աղյուսակ 1-ում՝ հիմք ընդունելով ՀՀ առողջապահության նախարարի 2017 թվականի մարտի 28-ի N 12-Ն հրամանի N 6 հավելվածի աղյուսակով սահմանված նորմերը:

	
	Ընդունվել է մասնակի։

	4.Միաժամանակ, առաջարկում եմ.
1) ՀՀ կառավարության 2010 թվականի ապրիլի 8-ի N 439-Ն որոշման N 2 հավելվածի 13-րդ կետում «հանրակրթության» բառը փոխարինել «հանրակրթական» բառով: Հաշվի առնելով ուսումնական առարկաների սպասվելիք անվանական փոփոխությունները՝ նույն հավելվածի 8-րդ գլխում հստակեցնել, թե յուրաքանչյուր բնագավառը կոնկրետ ի՞նչ ուսումնական առարկաներով է ներկայացվում։
	
	Ընդունվել է մասնակի․ սույն փաստաթղթում ուսումնական առարկաները թվարկելու անհրաժեշտություն չկա։

	6. Պարզաբանման կարիք ունեն նաև, թե ի՞նչ սկզբունքով են կազմվում պետական պարտադիր և դպրոցական պարտադիր բաղադրիչների համամասնությունն ու ծավալները, ինչպես նաև ՀՀ կառավարության 2010 թվականի ապրիլի 8-ի N 439-Ն որոշման N 2 հավելվածի 31-րդ կետում «Տնային կամ հիվանդանոցային պայմաններում անհատական ուսուցման պլանով իրականացվող մեկ դասաժամը հավասարեցվում է երկուսի» եզրույթը:
	
	Չի ընդունվել, սույն փաստաթղթում դրա պարզաբանման կարիք չկա:

	ՀՀ արդարադատության նախարարություն
	
	01/27.2/35034-2023
01.08.2023

	1. «Հայաստանի Հանրապետության կառավարության 2010 թվականի ապրիլի 8-ի N 439-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում անհրաժեշտ է հիշատակել Կառավարության որոշման լրիվ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ և 18-րդ հոդվածի 6-րդ մասերի պահանջները, որոնց համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: 
	
	Ընդունվել է:

	2. Նախագծի 1-ին կետում «N 1 հավելվածի» բառերն անհրաժեշտ է փոխարինել «մեջ կատարել հետևյալ փոփոխությունները և լրացումները» բառերով:
Այս համատեքստում անհրաժեշտություն կառաջանա վերանայել Նախագիծն ամբողջությամբ, մասնավորապես՝ հավելվածներում նախատեսվող փոփոխությունները և լրացումները կատարել Նախագծի 1-ին կետի առանձին ենթակետերի տեսքով՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված համարակալման կանոնները, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։
Բացի այդ, անհրաժեշտ է վերանայել 2-րդ կետով նախատեսվող կարգավորումը՝ այն ևս նախատեսելով առանձին ենթակետով և դրանից հանելով «Հայաստանի Հանրապետության կառավարության 2010 թվականի ապրիլի 8-ի N 439-Ն որոշման» բառերը:
	
	Ընդունվել է:

	3. Նախագծի 1-ին կետի 1-ին ենթակետով 7-րդ գլխում կատարվող փոփոխության մասով հարկ է նշել, որ Հավելված 1-ում 7-րդ գլուխ առկա չէ, ուստի այս առումով տվյալ կարգավորումն անհրաժեշտ է վերանայել, ինչպես նաև «կառուցվածքը» բառը փոխարինել «կառուցվածք» բառով:
Բացի այդ, անհրաժեշտ է հստակեցնել, թե ինչ կազմման կանոնների մասին է խոսքը:










	
	Ընդունվել է:



Հանրակրթության նոր չափորոշչի տրամաբանությամբ այլևս օրինակելի ուսումնական պլաններ չեն հաստատվելու, այլ մշակվելու է ուսումնական պլանների կազմման ուղեցույց և կանոններ, որի հիման վրա հաստատությունները ինքնուրույն կազմելու են իրենց ուսումնական պլանները՝ սովորողների կրթական կարիքը հաշվի առնելով: Ուղեցույցը հաստատություններին սույն որոշմամբ սահմանված բաղադրիչները տնօրինելու որոշակի ազատություն է ընձեռում և պահանջում է ստեղծագործական մոտեցում:



	Միաժամանակ, Նախագծի 1-ին կետի 1-ին ենթակետում «2-րդ գլխի» բառերն առաջարկում ենք հանել:
Սույն դիտողությունը վերաբերում է նաև Նախագծի 2-րդ կետի 3-րդ, 4-րդ, 5-րդ, 6-րդ, 8-րդ, 9-րդ և 10-րդ ենթակետերին:
	
	Ընդունվել է:

	4. Նախագծի 2-րդ կետի 1-ին ենթակետում «Ընդհանուր դրույթներ բաժնի» բառերն անհրաժեշտ է հանել:
	
	Ընդունվել է:

	5. Նախագծի 2-րդ կետի 1-ին ենթակետում «շարադրել նոր խմբագրությամբ՝ հետևյալ բովանդակությամբ» բառերն անհրաժեշտ է փոխարինել «շարադրել հետևյալ խմբագրությամբ» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:
Նույն դիտողությունը վերաբերում է նաև Նախագծի 2-րդ կետի 5-րդ, 7-րդ, 8-րդ, 9-րդ, 10-րդ և 11-րդ ենթակետերին:
	
	Ընդունվել է:

	6. Նախագծի 2-րդ կետի 1-ին ենթակետով լրացվող 4-րդ կետում անհրաժեշտ է հստակեցնել, թե որոնք են համարվում ՀՀ կրթության կառավարման մարմիններ:
	
	Ընդունվել է:

	7. Նախագծի ողջ տեքստում «ըստ անհրաժեշտության», «սահմանված կարգով», սահմանված պարբերականությամբ» և նմանատիպ այլ անորոշ ձևակերպումներն անհրաժեշտ է հստակեցնել:
	
	Ընթացակարգերը կարգավորովում են նախարարի համապատասխան հրամաններով, ուստի ձևակերպումները հանվել են որոշման նախագծից:

	8. Նախագծի 2-րդ կետի 2-րդ ենթակետով նախատեսվող փոփոխությունն անհրաժեշտ է նախատեսել հավելվածներում կատարվող փոփոխություններից և լրացումներից առաջ:
	
	Ընդունվել է: Համարակալումը փոխվել է:

	9. Նախագծի 2-րդ կետի 7-րդ ենթակետում 7-րդ գլխի վերնագիրն անհրաժեշտ է հանել, ինչպես նաև գլուխը նոր խմբագրությամբ շարադրելիս հարկավոր է նաև 19-րդ կետից առաջ նախատեսել խմբագրվող գլխի համարակալումն ու վերնագիրը:
Նույն դիտողությունը վերաբերում է նաև Նախագծի 2-րդ կետի 11-րդ ենթակետին:
	
	Ընդունվել է:

	10. Նախագծի 2-րդ կետի 7-րդ ենթակետով խմբագրվող 25-րդ կետում «պահպանելով» բառից հետո անհրաժեշտ է լրացնել «սույն հավելվածի» բառերը:
	
	Ընդունվել է:

	11. Նախագծի 2-րդ կետի 7-րդ ենթակետով խմբագրվող 30-րդ կետում անհրաժեշտ է հիշատակել այն իրավական ակտի կրճատ անվանումը, որով սահմանված են համապատասխան սանիտարական կանոնները և նորմերը:
Նույն դիտողությունը վերաբերում է նաև Նախագծի 2-րդ կետի 11-րդ ենթակետով խմբագրվող 39-րդ կետին:
	
	Չի ընդունվել, քանի որ գերատեսչություններում իրականացվող բարեփոխումների արդյունքում որոշ իրավական ակտեր ուժը կորցրած են ճանաչվում, հաստատվում են նորերը, ուստի սույն որոշման մեջ հստակ հղումները կարող են լրացուցիչ փոփոխությունների հիմք հանդիսանալ:

	12. Նախագծի 2-րդ կետի 8-րդ ենթակետում «33.» և «4)» թվերն, իսկ 9-րդ ենթակետում «33.» թիվը հարկավոր է հանել:
	
	Ընդունվել է մասնակի, 4)-ը պահպանվել է, համարակալումը 2-րդ ենթակետից հետո 1 ենթակետով ակասել է:

	13. Նախագծի 3-րդ ենթակետով նախատեսվում է որոշման հավելվածներում բոլոր գլուխների հռոմեական համարակալումը փոխարինել արաբական թվերով: Այս առումով հարկ ենք համարում նշել, որ նման ձևով տվյալ փոփոխությունը չի կարող կատարվել, այլ անհրաժեշտ է հավելվածներն ամբողջությամբ շարադրվել նոր խմբագրությամբ՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի դրույթները: 	
	
	Ընդունվել է ի գիտություն, համարակալումը փոփոխությունների չի ենթարկվի:

	Վարչապետի աշխատակազմի սոցիալական հարցերի վարչություն

	1. Նախագծի վերնագրում և 1-ին կետում նշվում է, որ ՀՀ կառավարության 2010 թվականի ապրիլի 8-ի N 439-Ն որոշման (այսուհետ՝ որոշում) մեջ նախատեսվում է կատարել լրացումներ, մինչդեռ  նախագծով որոշման մեջ լրացումներ կատարելու վերաբերյալ դրույթներ նախատեսված չեն։
	
	Ընդունվել է: 
Վերնագրից հանվել է «և լրացումներ» մասը:
Լրացումը կատարվել է 7-րդ գլխում, որն ամբողջությամբ նոր խմբագրությամբ է շարադրվել:


	2. Նախագծի 1-ին կետի 1-ին ենթակետով նախատեսվում է որոշման ողջ տեքստում «աշակերտ» բառը բոլոր հոլովաձևերով փոխարինել «սովորող» բառով և հոլովաձևերով: Այդ կապակցությամբ առաջարկում ենք  «ողջ տեքստում» բառերը փոխարինել «որոշման մեջ, որոշման 1-ին և 2-րդ հավելվածներում» բառերով, ինկորպորացիայի ժամանակ հնարավոր խնդիրներից խուսափելու նպատակով։

	
	Ընդունվել է: 


	3. Նախագծի 1-ին կետի 2-րդ ենթակետով նախատեսվում է N 2 հավելվածի 7-րդ գլխի վերնագրում և ողջ տեքստում «հենքային ուսումնական պլան»  բառերը բոլոր հոլովաձևերով փոխարինել «ուսումնական պլանի ընդհանրական կառուցվածք և ուսումնական պլանի կազմման կանոններ»  բառերով, մինչդեռ նախագծի 2-րդ կետի 6-րդ ենթակետով նախատեսվում է որոշման  N 2 հավելվածի 7-րդ գլուխը շարադրել նոր խմբագրությամբ։
	
	Ընդունվել է: 
«N 2 հավելվածի 7-րդ գլխի վերնագրում և ողջ տեքստում» ձևակերպումը հանվեց՝ հաշվի առնելով, որ նախագծի 2-րդ կետի 6-րդ ենթակետով նախատեսվում է որոշման  N 2 հավելվածի 7-րդ գլուխը շարադրել նոր խմբագրությամբ։

	4. Նախագծի հիմնավորման համաձայն  որոշման մեջ բաց է անհատական (ընտրովի) բաղադրիչին վերաբերող կետը, մինչդեռ, օրինակ, որոշման 2-րդ հավելվածի 27-րդ կետով նախատեսված  են հանրակրթական պետական ուսումնական հաստատությունների համար սահմանվող  նորմատիվային ծավալները (դասաժամերը), որոնք ներառում են նաև որոշակի քանակ՝ ընտրովի, օրինակ`  հիմնական (միջին դպրոց)` 5950, որից պետական պարտադիր բաղադրիչ 2673, դպրոցական պարտադիր բաղադրիչ 3277, որից 238-ը՝ ընտրովի։   

	
	Ընդունվել է մասնակի: 
Հիմնավորման մեջ վերանայվել է ձևակերպումը: Բացի այդ, 22-րդ կետը լրացվել է նոր՝ 3-րդ ենթակետով, որը վերաբերում է անհատական (ընտրովի) բաղադրիչին, որը հատկացվում է խմբակներին և նախագծերին՝ սովորողի ընտրությամբ։


	5. Նախագծի 2-րդ կետի 1-ին ենթակետում «միջնակարգ կրթության շրջանավարտի կարողունակությունները (կոմպետենցիաներ)» բառերը առաջարկում ենք փոխարինել «միջնակարգ կրթության ծրագրի շրջանավարտին ներկայացվող որակական պահանջները՝ կարողունակությունները (կոմպետենցիաները)» բառերով՝ «Հանրակրթության մասին» օրենքի 3-րդ հոդվածի 1-ին մասի 5-րդ կետով  նախատեսված հանրակրթության պետական չափորոշչի սահմանմանը համապատասխան։ 
	
	Ընդունվել է: 


	    6. Լրացուցիչ հիմնավորման կարիք ունեն նախագծով առաջարկվող հանրակրթական ծրագրի ուսումնական պլանների, առարկայական ծրագրերի և ուսումնական գործունեության կազմակերպման տեսակների իրականացման համար սահմանվող նորմատիվային ծավալների, հանրակրթական պետական ծրագիր իրականացնող ուսումնական հաստատությունների համար սահմանվող նորմատիվային ծավալների և ուսումնական բնագավառներին հատկացված տարեկան նորմատիվային ժամաքանակների տոկոսային արտահայտմամբ սահմանվող ցուցանիշներում նախատեսվող փոփոխությունները:

	
	Ընդունվել է: 


	7. Նախագծով սահմանվող 7-րդ գլխի 31-րդ կետում նշված է, որ հեռավար ուսուցման, կրթության առանձնահատուկ պայմանների կարիք ունեցող սովորողների, ինչպես նաև տնային կամ հիվանդանոցային պայմաններում անհատական ուսուցման պլանով իրականացվող ուսուցման համար կարող է սահմանվել դասաժամի այլ տևողություն, որը հաստատվում է հաստատության մանկավարժական խորհրդի որոշմամբ, մինչդեռ նույն կետի երկրորդ նախադասությամբ նշվում է, որ տնային կամ հիվանդանոցային պայմաններում անհատական ուսուցման պլանով իրականացվող մեկ դասաժամը հավասարեցվում է երկուսի, ինչը լրացուցիչ պարզաբանման կարիք ունի:

	
	31-րդ կետից «տնային կամ հիվանդանոցային պայմաններում անհատական ուսուցման պլանով իրականացվող մեկ դասաժամը հավասարեցվում է երկուսի» ձևակերպումը հանվել է, քանի որ նախորդ կարգավորումը հիմք է սահմանված դասաժամի այլ տևողություն սահմանելու համար:
[bookmark: _GoBack]

	8. Նախագծի հիմնավորումը անհրաժեշտ է համապատասխանեցնել վարչապետի 2021 թվականի նոյեմբերի 26-ի թիվ 02/16.10/40655-2021 հանձնարարականի պահանջներին։ 
	
	Ընդունվել է: 





